ԾՐԱԳԻՐ
Հարավային Կորեայի Ջեջու կղզում ՅՈՒՆԵՍԿՕ-ի ոչ նյութական մշակութային ժառանգության պահպանության միջկառավարական կոմիտեի 12-րդ նստաշրջանի աշխատանքներին հայկական պատվիրակության մասնակցության
Ծրագիրն իրականացնող կազմակերպության անվանումը
«Հայաստանի ազգային գրադարան» ՊՈԱԿ

2. Կազմակերպության գտնվելու վայրը
Երևան, Տերյան փողոց. 72

3. Ծրագրի բովանդակությունը
3. 1. Բովանդակություն
Ս. թ. դեկտեմբերի 3-9-ը Հարավային Կորեայի Ջեջու կղզում տեղի է ունենալու ՅՈՒՆԵՍԿՕ-ի ոչ նյութական մշակութային ժառանգության պահպա​նության միջկառավարական կոմիտեի 12-րդ նստաշրջանը, որի աշխատանքնե​րին մասնակցելու նպատակով Հարավային Կորեա է մեկնելու ՀՀ մշակույթի նախարարության երեք անձից կազմված պատվիրակությունը: 

Պատվիրակության կազմում են ՀՀ մշակույթի նախարարի տեղակալ Ա. Սամուելյանը, ՀՀ մշակույթի նախարարության աշխատակազմի մշակութային ժառանգության և ժողովրդական արհեստների վարչության գլխավոր մասնագետ Ն. Կիլիչյանը և ՀՀ ԳԱԱ հնագիտության և ազգագրության ինստիտուտի գիտաշխատող Ռ. Ծատուրյանը: 

Ներկա նստաշրջանի ընթացքում տարբեր անդամ պետությունների ներկայացրած հայտերը նախօրոք դիտարկվել են ոչ նյութական մշակութային ժառանգության մեր փորձագետների կողմից և տեղեկանքներ են պատրաստվել դրանց վերաբերյալ՝ նստաշրջանի քննարկումներին պատվիրակության պատշաճ մասնակցությունն ապահովելու նպատակով:

3.2. Նպատակը
Հայաստանը 2016-2020 թթ. ժամանահակահատվածի համար ընտրվել է ՅՈՒՆԵՍԿՕ-ի ոչ նյութական մշակութային ժառանգության պահպանության միջկառավարական կոմիտեի անդամ, ուստի կոմիտեի ընթացակարգի համաձայն Հայաստանի պատվիրակությունը պետք է մասնակցի այլ անդամ պետությունների հաշվետվությունների, հայտերի և նստաշրջանի օրակարգով սահմանված տարբեր հարցերի քննարկումներին: Բացի այդ, հիշյալ նստաշրջանի ընթացքում քննարկվելու է նաև «Քոչարի, ավանդական խմբապար» ՀՀ հայտը: 
3.3. Անցկացման վայրը

Հարավային Կորեայի Ջեջու կղզի
3.4. Անցկացման ժամկետը
Ս. թ. դեկտեմբերի 2-10-ը

3.5. Ակնկալվող արդյունքները
Վերոնշյալ միջազգային հանդիպմանը Հայաստանի Հանրապետության պատվիրակության մասնակցությունը ապահովելու է ՅՈՒՆԵՍԿՕ-ի 2003 թ. «Ոչ նյութական մշակութային ժառանգության պաշտպանության մասին» կոնվենցիայի շրջանակում իրականացվող միջոցառումներին Հայաստանի մասնակցությունը, որպես կոնվենցիայի անդամ պետություն, իրականացնելու են մի շարք ոչ պաշտոնական հանդիպումներ ՅՈՒՆԵՍԿՕ-ի անդամ պետությունների ներկայացուցիչների հետ, որոնց հիմնական նպատակն է ձեռք բերել մշակութային երկխոսության և հետագա արդյունավետ համագործակցության եզրեր։ Բացի այդ պատվիրակությունը ներկա է գտնվելու «Քոչարի, ավանդական խմբապար» ՀՀ հայտի ընդունմանը:
